
 

ދުނިޔޭގެ ދުންފަތުގެ އިސްތިޢުމާލު ނުކުރާ ދުވަސް 2024 

ނޫސް ބަޔާން 

ކެންސަރ ސޮސައިޓީ އޮފް މޯލްޑިވްސް (ސީ.އެސް.އެމް) އުފެދުނީއްސުރެން ކެންސަރުބައްޔަށް 

އާންމުން ހޭލުންތެރިކޮށް ސްކްރީނިންގ ޕްރޮގްރާމްތައް ހިންގާ، ބަލިމީހުންނަށާއި، އެހީތެރިންނަށާއި އަދި ފަރުވާ 

ނަގާ ނިމިފައިވާ މީހުންނަށް އެހީތެރިވުމަށް ސަޕޯޓްގްރޫޕެއް އެކުލަވާލާ ހިންގާ، އަދި މީގެ އިތުރުން ގިނަގުނަ 

މަސައްކަތްތަކެއް މިސޮސައިޓީން މިގެންދަނީ ކުރަމުންނެވެ.  

ދުނިޔޭގެ ދުންފަތުގެ އިސްތިޢުމާލު ނުކުރާ ދުވަސް 31 މޭ 2024 ގެ މިއަހަރުގެ ޝިޢާރު، 

“ދުންފަތުގެ ސިނާއަތުގެ ނުފޫޒުން ކުޑަކުދިން ހިމާޔަތް ކުރުން އާގުޅުވައިގެން ކުރާ ކެންޕޭނުގައި ޔޫނިއަން 

ފޮރ އިންޓަރނޭޝަނަލް ކެންސަރ ކޮންޓްރޯލް ޔޫ.އައި.ސީ.ސީ އާއިއެކު ސީ.އެސް.އެމް އިން ބައިވެރިވެ.، މި 

ދުވަސް ފާހަގަ ކުރުމުގެ ގޮތުން  26 މޭ އިން ފެށިގެން ސޯޝަލް މީޑިއާމެދުވެރިކޮށް ހޭލުންތެރިކަން 

އިތުރުކުރުމު މަސައްކަތްތަކެއް ކުރަމުންއެބަގެންދަމެވެ. މީގެ އިތުރުން ދުންފަތުގެ އިސްތިޢުމާލުކުރުމާއި ދެކޮޅާށް 

ތައްޔާރު ކުށްފައިވަ ވީޑިއޯ އެއް ރާއްޖޭގެ ހުރިހާ ސްކޫލް ތަކަކަށް ފޮނުވައި 31 މޭ ގައި އާންމުންނަށް 

ހުށަހެޅޭނެއެވެ.   

ވޯލްޑް  ހެލްތް އޯގަނައިޒޭޝަން (ޑަބްލިއު އެޗް އޯ) ގެ ތަފާސް ހިސާބުތަކުން ދައްކާ 

ގޮތުގައި ޅައުމުރުގައި ދުންފަތުގެ އިސްތިއުމާލުކުރުން ބައެއް ޤައުމުތަކުގައި އަށަގަނެ އިތުރުވަމުން ދެއެވެ. އަދި 

މުޅިދުނިޔެ އަށް ބަލާއިރު 13 އަހަރާއި 15 އަހަރާއި ދެމެދުގެ 38 މިލިއަންވުރެ ގިނަ އަންހެން އަދި ފިރިހެން 

. ރާއްޖޭގައިވެސް ޅަ އުމުރުގައި ދުންފަތުގެ  ކުދިން ދުންފަތުގެ އެކި ބާވަތްތައް ބޭނުންކޮށްފައިވެއެވެ

އިސްތިޢުމާލު ކުރުން މިހާރު އިތުރުވަމުން ދާކަން ތަފާސް ހިސާބުތަކުން ދައްކައެވެ. 2019 ގައިއެޑިއުކޭޝަން 

މިނިސްޓްރީއާއި ުނިޔޭގެ ޞިއްޙަތު ޖަމިއްޔާއާއި ގުޅިގެންކުރިއަށްގެންދިޔަ ގުލޯބަލް ޔޫތޫ ޓޮބޭކޯ ސަރވޭ 

ޖީ.ވައި.ޓީ.އެސް އިން ދައްކާގޮތުގައި 45.7 % ކުދިން (%48 ފިރިހެން %43 އަނަހެން) ދުންފަތުގެއެކި 

ބާވަތްތައް އިސްތިއުމާލުކުރެއެވެ. އަދި 47% ކުދިން ދުންފަތުގެ ދުމަށް އާންމުން ނިކުމެ އުޅޭ ތަންތަނުން 

ހުށައެޅެއެވެ. ކުޑަކުދިންނަށް ދުންފަތުގެ ބާވަތްތަށް އެކުލެވޭ އެއްވެސް ބާވަތެއް ވިއްކުމަކީ ދުންފަތުގެ ޤާނޫނުން 

މަނާކަމެއް ނަމަވެސް ދުންފަތުގެ އިސްތިއުމާލުކުރާ ކުދިންގެ ތެރެއިން %36 ކުދިން ސިގިރެޓާއި ދުންފަތުގެ 

ބާވަތްތަށް ހޯދަނީ ފިހާރަތަކުންނާއި ސައިހޮޓާ ކަޑަތަކުންނާއި ގާޑިޔާ ފަދަތަންތަނުންނެވެ. 

Page  of 2 1
Cancer Society of Maldives, Ma.Milano I-B, Rahdhebai Magu 20159, Male’, Republic of Maldives 

Email: csm@cancer.org.mv, Website: www.cancer.org.mv, Tel:7505505



 

ދުންފަތުގެ ސިނާއަތުގެ ނުފޫޒުން ކުދިން ހިމާޔަތް ކުރުމަށް އަޅުގަނޑުމެން ގަދަޔަށް 

މަސައްކަތް ނުކޮށްފިނަމަ ޖީލުތައް މި ވަބާ ގައި ޖެހި ހަލާކުވެގެންދާނެއެވެ. މިގޮތުން އަޅުގަނޑު މެންގެ 

ރާއްޖޭގެ މުސްތަގުބަލް މި ވަބާއިން ސަލާމަތްކުރުމަށްޓަކައި ތިރީގައި މިވާ ދެކަން ކުރުމަށް ސީއެސްއެމް އިން 

ވަރަށް އިހްތިރާމާއިއެކު ގޮވާލާމެވެ.  

ދުނިޔޭގެ ޞިއްޙަތު ޖަމިއްޔާއާއި އިންޓަރނޭޝަނަލް އެޖެންސީ ފޮރ ރިސާރޗު އޮން ކެންސަރ •

(އައިއާރކް) އިން  ކެންސަރު ބަލި ޖެހުމަށް މަގުފަހިކުރާ ކާސިނޯޖަންގެ  ގްރޫޕް އެކެއް(1) 

ގައި ދުންފަތުގެ ބާވަތްތައް ހިމަނާފައިވެއެވެ. އެހެންކަމުން ކެންސަރު ބަލިން ރައްކާތެރިވުމަށް 

އެޅޭ އެންމެ މުހިންމު އެއްފިޔަވަޅެއް ގެ ގޮތުން ދުންފަތުގެ ހުރިހާ ބާވަތްތަކެއް ވަކި 

އަހަރެއްގެ ފަހުން ދުނިޔެއަށް އުފަންވެފާ ތިބި ކުދިންނަށް ވިއްކުން އަދި ބޭނުންކުރުން މަނާ 

ކުރުން (ޖެނެރޭޝަނަލް ބޭން)،  

ވޭޕް/އެލެކްޓްރޯނިކް ސިގިރެޓް އަކީވެސް ހަމަ ދުންފަތުގެ ބާވަތެއްކަމުގައި ބެލުމަށް ދުނިޔޭގެ •

ޞިއްޙަތު ޖަމިއްޔާ އިން ކަނޑާއަޅާފައިވާ އިރު، ދުނިޔޭގައި އަދި ރާއްޖޭގައި ވެސް ވޭޕް އަދި 

 . އެލެކްޓްރޯނިކް ސިގިރެޓް ބޭނުންކުރަމުންދާއަދަދު ގިނަވަމުންދާ ކަމަށް ފާހަގަކުރެވެއެވެ

ނަމަވެސް، ދުނިޔޭގެ 34 ގަޢުމެއްގައި މިހާރު ވޭޕް ވަނީ މުޅިން މަނާ ކުރެވިފައެވެ. އާބާދީ 

ބޮޑު އިންޑިއާ ފަދަ ގަޢުމު ތަކުގައި ވޭޕް މަނާ ކުރެވިފައިވާ އިރު ރާއްޖޭގެ ޒުވާން ޖީލް 

މިވަބާ އިން ސަލާމަތްކުރުމަށް ޓަކައި ވޭޕް މަނާ ކުރުން.  

މަތީގައި ދެންނެވިފައިވާ ދެ ކަންތަކަކީ އަޅުގަނޑުމެންގެ ޒުވާންޖީލު ރައްކާތެރިކުރުމަށްޓަކައި 

ވަރަށް ބޮޑު ޒިންމާ އެއް ކަމުގައި މި ސޮސައިޓީން ޤަބޫލް ކުރަމެވެ. އަދި ގައިންގަޔަށް ނާރާ ބަލިތަކުން 

ވަކިން ޚާއްސަކޮށް ކެންސަރ ފަދަ ވޭންދެނެވި ބަލިތަކުން ރައްޔިތުން ރައްކާތެރިކުރުމަށްޓަކައި ސަރުކާރުން 

ކުރާ މަސައްކަތްތަކުގައި މިސޮސައިޓީގެ ފުރިހަމަ އެއްބާރުލުން ލިބޭނެ ކަމުގެ ޔަގީންކަންވެސް މިފުރުސަތުގައި 

އަރުވަމެވެ.  

